
OʻZBEKISTONDA ISHCHI KUCHI MIGRATSIYASI VA IQTISODIY OʻSISH 

DARAJASINING OʻZGARISH DINAMIKASI 

 

ДИНАМИКА ИЗМЕНЕНИЙ ТРУДОВОЙ МИГРАЦИИ И ЭКОНОМИЧЕСКОГО 

РОСТА В УЗБЕКИСТАНЕ 

 

DYNAMICS OF CHANGES IN LABOR MIGRATION AND ECONOMIC 

GROWTH IN UZBEKISTAN 

 

Roʻziboyeva Muslima   

Mirzo Ulugʻbek nomidagi Oʻzbekiston Milliy Universiteti 1-kurs magistranti 

 

Anatatsiya  
  Ushbu maqolada Oʻzbekistonda ishchi kuchi migratsiyasi va uning iqtisodiy oʻsishga taʼsiri 

tahlil qilinadi. Unda mehnat migratsiyasi oqimlari, migrantlar sonidagi oʻzgarishlar hamda 

remittanslarning YAIMga taʼsiri oʻrganilgan. Shuningdek, migratsiya va iqtisodiy oʻsish oʻrtasidagi 

bogʻliqlik hamda ularning dinamikasi iqtisodiy tahlil asosida yoritilib, migratsiyaning iqtisodiy 

rivojlanishdagi ahamiyati asoslab berilgan. 

Kalit soʻzlar: ishchi kuchi migratsiyasi, mehnat migrantlari, iqtisodiy oʻsish, YAIM, 

remittanslar, migratsiya jarayonlari, Oʻzbekiston iqtisodiyoti. 

 

В данной статье анализируются процессы трудовой миграции в Узбекистане и их 

влияние на экономический рост. Рассматриваются потоки трудовой миграции, изменения 

численности мигрантов, а также влияние денежных переводов на ВВП. Кроме того, на основе 

экономического анализа раскрывается взаимосвязь между миграцией и экономическим 

ростом и обосновывается её значение для экономического развития страны. 

Ключевые слова: трудовая миграция, трудовые мигранты, экономический рост, ВВП, 

ремиттансы, миграционные процессы, экономика Узбекистана. 

 

This article analyzes labor migration processes in Uzbekistan and their impact on economic 

growth. It examines migration flows, changes in the number of migrants, and the effect of remittances 

on GDP. Additionally, the relationship between migration and economic growth is explored through 

economic analysis, highlighting its significance for the countryʼs economic development. 

Keywords: labor migration, migrant workers, economic growth, GDP, remittances, migration 

processes, economy of Uzbekistan. 

 

  XXI asrda mehnat migratsiyasi global iqtisodiy jarayonlarning muhim tarkibiy qismiga 

aylandi. Aholining bir hududdan boshqa hududga yoki davlatlarga koʻchib oʻtishi mehnat bozori, 

demografik jarayonlar hamda iqtisodiy rivojlanishga sezilarli taʼsir koʻrsatadi. Rivojlanayotgan 

mamlakatlarda migratsiya aholi bandligini taʼminlash, daromadlarni oshirish va iqtisodiy faollikni 

kuchaytirishda muhim omil sifatida namoyon boʻlmoqda. 

Oʻzbekiston uchun ishchi kuchi migratsiyasi iqtisodiy rivojlanish bilan chambarchas bogʻliq 

jarayon hisoblanadi. UzStat maʼlumotlariga koʻra, 2025-yil 1-aprel holatiga mamlakat aholisi soni 

37,6 million kishiga yetgan boʻlib, bu koʻrsatkich oʻtgan yilning shu davriga nisbatan 2%ga oshgan 

[1]. Shu davrda ichki va tashqi migratsiya oqimlari faol boʻlib, Toshkent shahri ichki migratsiya 

markazi sifatida ajralib turmoqda [2]. 

Mehnat migratsiyasi orqali yuborilayotgan pul oʻtkazmalari (remittanslar) mamlakat 

iqtisodiyotiga ijobiy taʼsir koʻrsatadi: aholi daromadlarini oshiradi, ichki isteʼmol va investitsiyalarni 

ragʻbatlantiradi hamda kichik biznes rivojiga xizmat qiladi. Shu sababli Oʻzbekistonda ishchi kuchi 

migratsiyasi va iqtisodiy oʻsish oʻrtasidagi bogʻliqlikni oʻrganish va migratsiya jarayonlarining 

oʻzgarish dinamikasini tahlil qilish muhim ilmiy ahamiyatga ega. 

Aholi migratsiyasi tushunchasini birinchi boʻlib ingliz geografi Ernst Georg Ravenstein ilmiy 

asosda izohladi [3]. U migratsiya jarayonlarini iqtisodiy sabablar bilan bogʻlab, odamlar ish, daromad 

va yashash sharoitlarini yaxshilash maqsadida boshqa hududlarga koʻchishini taʼkidladi. Shuningdek, 

Ravenstein migratsiya qisqa masofalarda va bosqichma-bosqich sodir boʻlishini koʻrsatgan. 

Gʻarb mamlakatlari olimlari, shuningdek, migratsiyani ishchi kuchi va iqtisodiy oʻsish, YaIM 

tarkibi bilan bogʻlab tahlil qilgan. Masalan, Simon Kuznets ishchi kuchi tarkibidagi oʻzgarishlar va 

migratsiya oqimlarining milliy YaIMga taʼsirini oʻrgangan [4], Arthur Lewis esa migratsiyani mehnat 

resurslarini muvofiqlashtirish va iqtisodiy barqarorlik bilan bogʻlagan [5]. Shu nuqtai nazar, Gʻarb 

mamlakatlari olimlari migratsiyani iqtisodiy va ijtimoiy jarayonlarga sezilarli taʼsir koʻrsatadigan 

murakkab hodisa sifatida talqin qiladilar. 

Sharq mamlakatlari olimlari esa Gʻarb yondashuvlariga nisbatan baʼzan qarama-qarshi fikrlarni 

ilgari suradilar. Masalan, rus demografi V.I. Perevedentsev migratsiyani “nisbatan uzoq vaqt 

davomida sodir boʻladigan jarayon” deb belgilab, uning makoni jihatlariga eʼtibor qaratadi [6]. Shu 

bilan birga, rus demografik L.L. Rybakovskiy migratsiyani insoniyat tarixidagi qadimiy va doimiy 

hodisa sifatida talqin qilgan, uning ijtimoiy, iqtisodiy va demografik jarayonlarga taʼsirini batafsil 

bayon qilgan [7]. Rybakovskiy migratsiyani ichki va tashqi, ixtiyoriy va majburiy, vaqtinchalik va 

doimiy turlar boʻyicha ajratadi va ularning jamiyatdagi roli hamda natijalarini tahlil qiladi. Uning 

tadqiqotlari ishchi migratsiyaning YaIM tarkibi va iqtisodiy oʻsishga taʼsirini kuzatishga qaratilgan. 

Oʻzbekiston sharoitida aholi migratsiyasi va ishchi kuchi oqimining iqtisodiy oʻsishga taʼsiri 

mahalliy olimlar tomonidan ham oʻrganilgan. Jumladan, Sh. Gʻafurov, A. Vahobov va D. Tadjibaeva 

ishchi kuchi migratsiyasi orqali YaIM tarkibi, ishlab chiqarish samaradorligi va hududiy rivojlanish 

oʻzgarishlarini tahlil qilganlar [8]. Shu bilan birga, Oʻzbekiston Respublikasi Davlat statistika 

qoʻmitasi va tegishli vazirliklarining tahliliy hisobotlarida milliy migratsiya tendensiyalari va 

ularning iqtisodiy oʻsishga taʼsiri koʻrsatib oʻtilgan. 

Umuman olganda, Gʻarb olimlari migratsiyani iqtisodiy va ijtimoiy jarayonlarga bogʻlab tahlil 

qilgan, Sharq olimlari makoni va tarixiy jihatlarni qoʻshib, murakkab demografik jarayon sifatida 

talqin qilgan, mahalliy olimlar esa ushbu yondashuvlarni Oʻzbekiston sharoitiga moslab, ishchi kuchi 

migratsiyasi oqimining YaIM tarkibi va iqtisodiy oʻsishga taʼsirini aniqlashga hissa qoʻshgan. 

   
1-rasm. Maʼlumotlar Oʻzbekiston Respublikasi Prezidenti huzuridagi Statistika 

agentligining (stat.uz) yanvar-mart oylari boʻyicha hisobotidan olindi [9] 

 

Ushbu diagramma Oʻzbekiston YAIMining barqaror oʻsishini  koʻrishimiz mumkin. 2021 

yildan boshlab YAIM hajmi doimiy ravishda oshib, 2025-yilda  333,6 trillion soʻmga yetgan. Bu 

2024 yilga nisbatan 6,8% oʻsishni anglatadi, yaʼni iqtisodiyotning mustahkam rivojlanayotganini 

bildiradi. 

Oʻsish surʼatlari 2021 yildan boshlab sekin-asta ortib bormoqda, ayniqsa 2023 va 2024 yillarda 

6,4% darajasida barqarorlashgan. 2025 yilda esa oʻsish yana oshib, 6,8% darajasiga yetgan. Bu 

iqtisodiyotning uzluksiz kengayishi va samarali faoliyat koʻrsatishining koʻrsatkichi. 

YAIM hajmining oshishi ichki ishlab chiqarishning rivojlanishi, investitsiyalar, ichki va tashqi 

talablarning oʻsishiga bogʻliq. Bu esa oʻz navbatida mehnat migratsiyasi orqali kelayotgan 

remittanslar va ishchi kuchining sifat hamda miqdor jihatdan yaxshilanishiga ijobiy taʼsir koʻrsatadi. 

Shuningdek, iqtisodiy oʻsish surʼatining barqaror boʻlishi mamlakatning makroiqtisodiy 

barqarorligini taʼminlash va kelajakdagi iqtisodiy siyosat uchun mustahkam poydevor yaratadi. 

Oʻzbekistonga pul oʻtkazmalari oqimi, 2024- 2025-yil 1-chorak (AQSh milliard dollari) 

 
2-rasm. Oʻzbekiston Respublikasi Prezidenti huzuridagi Statistika agentligining 

makroiqtisodiy koʻrsatkichlar boʻyicha rasmiy hisoboti asosida tayyorlandi. [10] 

 

Oʻzbekiston Respublikasi Markaziy bankining (MB) maʼlumotlariga koʻra, 2025-yilning 1-

choragida mehnat migrantlari tomonidan yuborilgan pul oʻtkazmalari 3,3 milliard AQSh dollarini 

tashkil etdi. Bu koʻrsatkich 2024-yilning shu davriga nisbatan 800 million dollarga koʻpdir (MB, 

2025-yil (b)). Avvalgi hisobotda qayd etilganidek, 2024-yilda Oʻzbekistonga jami 14,8 milliard 

AQSh dollari miqdorida pul oʻtkazmalari kelib tushgan [11] (MB, 2025-yil (a)). 

Jahon banki hisobotida taʼkidlanishicha, agar Oʻzbekistonga pul oʻtkazmalari boʻlmaganida, 

mamlakatdagi qashshoqlik darajasi 9,6 foizdan 16,8 foizgacha koʻtarilgan boʻlardi. 2024-yilda pul 

oʻtkazmalari Oʻzbekiston yalpi ichki mahsulotining (YAIM) 14 foizini tashkil etdi.  

Oʻtkazilgan tadqiqot natijalari shuni koʻrsatadiki, Oʻzbekistonda ishchi kuchi migratsiyasi 

mamlakat iqtisodiy rivojlanishiga sezilarli taʼsir koʻrsatmoqda. Soʻnggi yillarda mehnat migrantlari 

sonining ortishi va ular tomonidan yuborilayotgan pul oʻtkazmalari hajmining oshishi aholi 

daromadlarini koʻpaytirish, ichki isteʼmolni kengaytirish hamda iqtisodiy faollikni oshirishga xizmat 

qilmoqda. Tahlillar shuni koʻrsatdiki, migratsiya orqali kelayotgan remittanslar mamlakat yalpi ichki 

mahsulotining muhim qismini tashkil etib, iqtisodiy barqarorlikni taʼminlashda muhim omil boʻlib 

qolmoqda. 

Shuningdek, Oʻzbekiston iqtisodiyotida YAIM hajmi va oʻsish surʼatlarining barqaror oshib 

borishi migratsiya jarayonlari bilan ham bogʻliq ekanligi kuzatildi. Mehnat migrantlari tomonidan 

yuborilayotgan pul mablagʻlari nafaqat oilaviy daromadlarni oshiradi, balki kichik biznesni 

rivojlantirish, investitsiyalarni koʻpaytirish va mahalliy iqtisodiy faollikni ragʻbatlantirishga ham 

ijobiy taʼsir koʻrsatadi. 

Tadqiqot natijalariga asoslanib quyidagi takliflarni ilgari surish mumkin: 

Birinchidan mehnat migrantlari uchun xorijiy davlatlarda qonuniy bandlik imkoniyatlarini 

kengaytirish va ularni kasbiy tayyorlash tizimini rivojlantirish;  

Ikkinchidan migrantlar tomonidan yuborilayotgan remittanslarni samarali investitsiyalarga 

yoʻnaltirish mexanizmlarini takomillashtirish; 

Uchinchidan qaytib kelgan migrantlarni mamlakat ichida bandlik bilan taʼminlash va ularning 

tajribasidan samarali foydalanish; 

Toʻrtinchidan migratsiya jarayonlarini monitoring qilish hamda ularning iqtisodiy oʻsishga 

taʼsirini muntazam tahlil qilib borish. 

Umuman olganda, ishchi kuchi migratsiyasi Oʻzbekiston iqtisodiyotining muhim tarkibiy qismi 

boʻlib, uning samarali boshqarilishi mamlakatning barqaror iqtisodiy rivojlanishiga xizmat qiladi. 

Annotatsiya 

Ushbu maqola korporativ ijtimoiy masʼuliyat (CSR) tamoyillarini yashil iqtisodiyot 

kontseptsiyasi bilan logistika sektorida integratsiya qilishning nazariy va amaliy jihatlarini tahlil 

qiladi. Tadqiqotda yetakchi xalqaro logistika kompaniyalarining ESG (atrof-muhit, ijtimoiy, 

boshqaruv) strategiyalari, raqamli transformatsiya mexanizmlari, barqaror taʼminot zanjiri 

boshqaruvi va tsirkular iqtisodiyot tamoyillarini qoʻllash holatlari sistemali tarzda oʻrganilgan. 

Maqolada besh ta ilmiy jadval, miqdoriy koʻrsatkichlar va qiyosiy tahlil orqali logistika sektorida 

CSR strategiyalarini samarali joriy etish modeli taklif etiladi. Natijalar shuni koʻrsatadiki, kompleks 

CSR-yashil boshqaruv strategiyasini qoʻllagan logistika korxonalari 5 yil ichida operatsion 

xarajatlarni 19%, CO₂ emissiyalarini 42% kamaytira oladi va ESG reyting ballini 79 gacha oshiradi. 

Kalit soʻzlar: korporativ ijtimoiy masʼuliyat, CSR, yashil iqtisodiyot, logistika, ESG, barqaror 

taʼminot zanjiri, tsirkular iqtisodiyot, yashil logistika, raqamli transformatsiya, karbon neytrallik. 

 

В данной статье анализируются теоретические и практические аспекты интеграции 

принципов корпоративной социальной ответственности (CSR) с концепцией «зеленой 

экономики» в логистическом секторе. В исследовании системно рассмотрены ESG-стратегии 

(экологические, социальные и управленческие аспекты) ведущих международных 

